
PEKELILING PELABUHAN NO. 2 TAHUN 2000

DARIPADA : PENGARAH LAUT WILAYAH UTARA, PULAU PINANG

KEPADA : MASYARAKAT PERKAPALAN WILAYAH UTARA
(PULAU PINANG/KEDAH/PERLIS/PERAK)

TARIKH : 03 JANUARI 2000

PERINTAH PERKAPALAN DAGANG
(PERATURAN-PERATURAN PELANGGARAN 1984)

KAEDAH 6
 KELAJUAN YANG SELAMAT

Semua vesel,Nakhoda dan Pegawai feri-feri penumpang yang
belayar keluar masuk  pelabuhan Kuala Kedah, Kuala Perlis,
Kuah dan Lumut hendaklah mematuhi dan bertanggungjawab
terutamanya pada setiap masa, bagi pelayaran selamat dan bagi
mematuhi Perintah Perkapalan Dagang (Peraturan-Peraturan
Pelanggaran 1984) khususnya Kaedah 6  kelajuan yang selamat.

Kaedah 6
Kelajuan yang selamat

Tiap-tiap vesel hendaklah pada setiap masa belayar dengan
kelajuan yang selamat agar dapat mengambil tindakan yang wajar
dan berkesan untuk mengelakkan pelanggaran dan juga dapat
diberhentikan dalam jarak yang sesuai denga hal keadaan dan
keadaan yang terdapat ketika itu.

Dalam menentukan kelajuan yang selamat faktor-faktor berikut
adalah diantaranya faktor-faktor yang hendaklah diambil kira:

a) Oleh semua vesel:

(i)   keadaan kenampakan
(ii) kesibukan lalulintas termasuk penumpuan vesel
nelayan atau mana-mana  vesel lain.
(iii) daya olah gerak vesel dengan rujukan khas
kepada jarak pemberhentian dan kebolehan membelok
dengan hal keadaan yang terdapat ketika itu
(iv) diwaktu malam adanya cahaya latar belakang
seperti cahaya daripada lampu di pantai atau
daripada penyebaran balik cahaya lampunya sendiri.
(v)  keadaan angin, laut dan arus, dan dekatnya

dengan bahaya navigasi
(vi) draufnya berhubung dengan dalamnya air yang
terdapat disitu

b) Sebagai tambahan, oleh vesel yang dilengkapi dengan
radar yang boleh dioperasikan:

(i)   ciri-ciri,kecekapan dan batasan kelengkapan
radar
(ii)  apa-apa kongkongan yang dikenakan oleh skala
julat radar yang digunakan
(iii) efek ke atas pengesanan radar oleh laut, cuaca
dan lain-lain punca gangguan
(iv) kemungkinan bahawa vesel kecil, ais dan lan-
lain benda tarapung tidak dapat dikesan oleh radar
dari julat yamg memadai
(v)  bilangan, lokasi dan pergerakan vesel yang
dikesan oleh radar
(vi) taksiran kenampakan yang lebih tepat yang boleh
dilakukan apabila radar digunakan untuk menentukan
julat vesel atau lain-lain benda disekitarnya.

Kegagalan mematuhi Kaedah 6 tersebut diatas boleh dihukum
dibawah seksyen 252(3) Ordinan Perkapalan Saudagar 70/52 iaitu
dikenakan denda tidak melebihi RM 10,000.00

(HAJI JAMALUDIN BIN YUSUF)
Pengarah Laut
Jabatan Laut Wilayah Utara
Pulau Pinang.

